
Nd. 263. Frumvarp

til 1. um breyting á 1. nr. 55, 7. mai 1928, um bann gegn dragnótaveiðum í land- 
helgi.

Flutningsm.: Héðinn Valdimarsson.

1. gr.
1. gr. laganna orðist svo:
Hvarvetna í landbelgi við ísland skulu veiðar með dragnótum bannaðar 

frá 1. marz til 31. júlí á r hvert, með undantekningum þeim, sem 2. gr. nefnir.
Til dragnóta teljast nætur þær, sem til botns taka og eru dregnar með 

botui þegar veitt er, þar á meðal kolanót (snurrevaad).
Atvinnumálaráðherra skal setja reglugerð um möskvastærð og gerð drag- 

nóta, sem heimilt er að nota innan landhelgi á öðrum timum árs en í 1. máls- 
gr. segir. I reglugerð þessa skal og setja ákvæði um lágmarksstærð þess fisks, 
sem leyfilegt er að hagnýta úr afla dragnóta.

2. gr. •
8. gr. laganna falli burt.

3. gr.
Lög þessi öðlast gildi nú þegar.

G r e i n a r g e r ð .

Frv. þetta hefir verið flutt á tveimur undanförnum þingum, en ekki orðið 
að lögum. Á síðasta þingi varð frv. ekki útrætt, en meiri hluti þingmanna skoraði 
á ríkisstjórnina að semja bráðabirgðalög um þetta efni, sem hún þó ekki gerði.

Atvinnuástand bátaútvegsins er nú svo iskyggilegt, að fyllsta ástæða er 
til, að löggjafarvaldið létti undir með honum. þar sem unnt er, og má vænta,



að frv. þetta, ef að lögum yrði, mundi verða til þess að gera útveginn arðvæn- 
legri og lengri atvinnutima hans.

Á síðasta þingi fylgdi rækileg greinargerð með frv., og visast til hennar. 
Auk þess má visa tii nýrrar bókar eftir Arna Friðriksson fiskifræðing um þetta 
efni, þar sem það er lekið til vísindalegrar meðferðar.


